
YEVROPA MUHANDISLIK 
TA’LIMI TAJRIBASI ASOSIDA 

TEXNIKA YO‘NALISHLARI 
TALABALARIDA TEXNIK 

KOMPETENTLIKNI 
RIVOJLANTIRISHNING 

PEDAGOGIK MEXANIZMLARI
Xalikova Nargiza Abduvaliyevna

“Toshkent irrigatsiya va qishloq xo‘jaligini mexanizatsiyalash
muhandislari instituti” Milliy tadqiqot universiteti, mustaqil tadqiqotchi

Annotatsiya: Mazkur maqolada Yevropa muhandislik ta’limi tajribasi asosida texnika yo‘nalishlari talabalarida texnik kom-
petentlikni rivojlantirishning pedagogik mexanizmlari tahlil qilinadi. Yevropa oliy ta’lim makonida shakllangan kompetent-
likka asoslangan yondashuv, amaliy yo‘naltirilgan ta’lim va innovatsion metodlarning mazmuni ochib beriladi. Muhandislik 
ta’limida loyiha asosida o‘qitish, dual ta’lim va raqamli texnologiyalarning o‘rni asoslab beriladi. Texnik kompetentlikning 
tarkibiy komponentlari hamda baholash mezonlari aniqlashtiriladi. Milliy texnik ta’lim tizimiga moslashtirish imkoniyatlari 
ko‘rsatib beriladi. Tadqiqot natijalari pedagogik amaliyot uchun ilmiy-amaliy tavsiyalar ishlab chiqishga xizmat qiladi.

Kalit so‘zlar: texnik kompetentlik, muhandislik ta’limi, pedagogik mexanizm, kompetentlikka asoslangan yondashuv, dual 
ta’lim, loyiha asosida o‘qitish, Yevropa tajribasi.
Abstract: This article analyzes the pedagogical mechanisms for developing the technical competence of engineering 
students based on the experience of European engineering education. The study reveals the essence of the compe-
tence-based approach, practice-oriented learning, and innovative teaching methods. The role of project-based learning, 
dual education, and digital technologies in shaping professional skills is substantiated. The structural components and 
assessment criteria of technical competence are identified. The possibilities of adapting European experience to the 
national technical education system are discussed. The research findings contribute to improving the professional training 
of future engineers.

Key words: technical competence, engineering education, pedagogical mechanisms, competence-based approach, 
dual education, project-based learning, European experience.
Аннотация: В данной статье анализируются педагогические механизмы развития технической компетентности 
студентов технических направлений на основе опыта европейского инженерного образования. Раскрывается сущ-
ность компетентностного подхода, практико-ориентированного обучения и инновационных методов подготовки 
инженеров. Обосновывается роль проектного обучения, дуальной системы и цифровых технологий в форми-
ровании профессиональных навыков. Определяются структурные компоненты и критерии оценки технической 
компетентности. Рассматриваются возможности адаптации европейского опыта к национальной системе техниче-
ского образования. Результаты исследования направлены на совершенствование профессиональной подготовки 
будущих инженеров.

Ключевые слова: техническая компетентность, инженерное образование, педагогические механизмы, компе-
тентностный подход, дуальное обучение, проектное обучение, европейский опыт.

KIRISH
So‘nggi yillarda O‘zbekiston Respublikasida oliy ta’lim tizimini modernizatsiya qilish, uni xalqaro standart

lar asosida takomillashtirish va mehnat bozori talablariga mos kadrlar tayyorlash bo‘yicha keng ko‘lamli islo-
hotlar amalga oshirilmoqda. Xususan, oliy ta’limni 2030-yilgacha rivojlantirish konsepsiyasida ta’lim mazmunini 
kompetentlikka asoslangan yondashuv asosida qayta ko‘rib chiqish ustuvor vazifa sifatida belgilangan [1]. Bu 
esa, ayniqsa, kasb ta’limi nazariyasi va metodikasi (texnika yo‘nalishlari) ixtisosliklari doirasida texnik kompe-
tentlikni rivojlantirish muammosini dolzarblashtiradi. Bizga ma’lumki, muhandislik ta’limida xalqaro tajribani 
o‘rganish va amaliyotga joriy etish zamonaviy islohotlarning muhim yo‘nalishidir. Yevropa oliy ta’lim makonida 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

218

2026-yil, fevral, 2(2)-son

shakllangan Bolonya jarayoni ta’lim natijalarini kompetensiyalar orqali ifodalash g‘oyasini ilgari surib, tala-
balarning amaliy tayyorgarligiga ustuvor ahamiyat berilishini asoslab berdi [2]. 

Shuningdek, CDIO konsepsiyasi mualliflari muhandis tayyorlash jarayonini “loyihalash → yaratish → 
joriy etish → ekspluatatsiya qilish” sikli asosida tashkil etish zarurligini ta’kidlaydi [3]. Pedagogika nazariyasida 
kompetentlik tushunchasini ilmiy muomalaga kiritgan N. Xomskiy esa uni faoliyat samaradorligini ta’minlovchi 
bilim va qobiliyatlar majmui sifatida talqin qilgan [4].

Keyinchalik J. Raven kompetentlikni shaxsning integrativ xususiyati sifatida izohlab, uni amaliyot bilan 
bog‘liq holda shakllantirish zarurligini ilgari surgan [5]. Ushbu nazariy qarashlar texnik ta’lim mazmunini yangi-
lash va pedagogik mexanizmlarni takomillashtirishni talab etadi. Shu nuqtai nazardan, Yevropa muhandislik 
ta’limi tajribasi asosida texnika yo‘nalishlari talabalarida texnik kompetentlikni rivojlantirishning pedagogik 
mexanizmlarini tahlil qilish va milliy amaliyotga moslashtirish dolzarb ilmiy vazifa hisoblanadi.

MAVZUGA OID ADABIYOTLAR SHARHI
Mazkur maqolada muammo nazariy va metodologik jihatdan bir qator fundamental manbalar asosida 

tahlil qilinadi. O‘zbekiston Respublikasi Prezidentining PF-5847-son1 Farmoni oliy ta’lim tizimini modernizat-
siya qilish va kompetentlikka asoslangan yondashuvni joriy etish zarurligini belgilab beradi. Bolonya jarayoni 
hujjatlari ta’lim natijalarini kompetensiyalar orqali ifodalash tamoyilini ilgari suradi. CDIO konsepsiyasi mualliflari 
(E. Crawley va boshqalar) muhandis tayyorlashni nazariya va amaliyot integratsiyasi asosida tashkil etishni 
asoslaydi.

N. Chomsky kompetensiya tushunchasining nazariy asoslarini shakllantirgan bo‘lsa, J. Raven uni inte-
grativ faoliyat sifati sifatida talqin qiladi.

M. Mulder kompetentlikka asoslangan ta’lim modelini metodik jihatdan rivojlantiradi, ENAEE standartlari 
esa muhandislik ta’limi kompetensiyalarini aniqlashtiradi. Biggs va Tang natijaga yo‘naltirilgan ta’lim hamda 
baholash mexanizmlarini ilmiy asoslab beradi. 

Muhandislik ta’limi nazariyasidagi zamonaviy qarashlar ta’lim jarayonini “natijaga yo‘naltirilgan tizim” sifa-
tida ko‘rishni taklif etadi. Bolonya jarayoni ta’lim natijalarini kompetensiyalar orqali ifodalash g‘oyasini ilgari 
surdi [1]. Bu yondashuvda fan mazmuni emas, balki shakllangan qobiliyat markaziy o‘rin tutadi. Ya’ni talabaning 
ma’lumot hajmi emas, uning muammoni hal qilish qobiliyati asosiy mezonga aylanadi.

CDIO konsepsiyasi esa muhandis tayyorlashni ishlab chiqarish jarayoni mantig‘i bilan uyg‘unlashtiradi 
[3]. Bu yerda nazariya amaliyotdan uzilmaydi, aksincha, har bir nazariy tushuncha real loyihaviy faoliyat orqali 
mustahkamlanadi. Shu tarzda bilim dinamik holatga o‘tadi va qo‘llanadi, qayta ko‘rib chiqiladi hamda takomilla-
shadi. Shu nuqtayi nazardan, texnik kompetentlikni rivojlantirish mexanizmi uch asosiy tayanchga ega:

•	 birinchisi, nazariy bilimning muammoli vaziyat bilan bog‘lanishi;

•	 ikkinchisi, loyihaviy va tadqiqot faoliyati orqali mustaqil qaror qabul qilish tajribasini shakllantirish;

•	 uchinchisi, refleksiya, ya’ni talabaning o‘z faoliyatini tahlil qilish qobiliyatini rivojlantirishdan iborat.

Muammo shundaki, ta’lim jarayonida ushbu uchlik uzviy birlikda ta’minlanmasa, kompetentlik shakllan-
maydi. Talaba bilim oladi, lekin uning amaliy qiymati ochilmaydi. Shuning uchun texnik kompetentlikni rivo-
jlantirish alohida fan yoki mashg‘ulot masalasi emas, balki butun ta’lim tizimining metodologik qayta qurilishi 
demakdir. Agar texnik kompetentlik ta’lim tizimining umumiy qayta qurilishi orqali shakllanadi, degan xulosaga 
kelsak, unda bu qayta qurilish qanday mexanizmlarga tayanadi, degan savol tug‘iladi. 

Xorijiy muhandislik ta’limi amaliyotini tahlil qilish shuni ko‘rsatadiki, texnik kompetentlikni rivojlantirish taso-
difiy jarayon emas, balki aniq konseptual va pedagogik mexanizmlarga asoslanadi. Masalan, CDIO konsep-
siyasi muallifi E. Crawley muhandis tayyorlashni nazariya va amaliyot birligida qurish zarurligini ta’kidlaydi [3]. 
Uning fikricha, talaba bilimni faqat o‘zlashtirmasligi, balki uni loyihalash, amalga oshirish va ekspluatatsiya 
qilish jarayonida qayta ishlab, amaliyot orqali mustahkamlashi lozim. Bu yerda kompetentlik dinamik holat sifa-
tida namoyon bo‘ladi.

Yevropa akkreditatsiya standartlari (ENAEE) ta’lim natijalarini aniq kompetensiyalar tizimi orqali belgi-
laydi [2]. Bunda tahliliy fikrlash, jamoaviy faoliyat, muammoni kompleks hal qilish va raqamli texnologiyalardan 
foydalanish qobiliyati baholash mezonlariga aylanadi. Demak, baholash tizimi o‘qitishdan ajralgan bosqich 
emas, balki kompetentlikni shakllantirishning tarkibiy qismi hisoblanadi. Yana bir olim J. Ravenning integrativ 
yondashuvi [5] asosida xorijiy amaliyotda shaxsiy mas’uliyat, motivatsiya va kasbiy pozitsiyani shakllantirishga 
alohida e’tibor beriladi.

Loyihaviy ta’lim, keys-metod, tadqiqotga yo‘naltirilgan mashg‘ulotlar talabani faol subyektga aylantiradi. 

1	 https://lex.uz/uz/docs/-4545884 

Bu jarayonda o‘qituvchi axborot manbai emas, balki ta’lim arxitekturasini tashkil etuvchi va maslahatchi sifa-
tida ishtirok etadi. Shu tahlillarga tayangan holda, texnik kompetentlikni rivojlantirishning quyidagi modeli taklif 
etiladi:

•	 muammoli o‘qitish orqali nazariy bilimni amaliy vaziyat bilan bog‘lash;

•	 loyiha va startap faoliyati orqali mustaqil qaror qabul qilish tajribasini shakllantirish;

•	 ishlab chiqarish bilan integratsiya (dual ta’lim elementlari) orqali real muhit tajribasini ta’minlash;

•	 refleksiv baholash mexanizmi orqali o‘z faoliyatini tahlil qilish va takomillashtirish ko‘nikmasini rivojlanti
rishdan iborat.

Ushbu mexanizmlar alohida emas, balki o‘zaro uyg‘un tizim sifatida amal qilgandagina samara beradi. 
Xorijiy tajriba shuni ko‘rsatadiki, texnik kompetentlik fan mazmuni orqali emas, balki faoliyat arxitekturasi orqali 
shakllanadi.

TADQIQOT METODOLOGIYASI
Mazkur tadqiqot Yevropa muhandislik ta’limi tajribasi asosida texnika yo‘nalishlari talabalarida texnik 

kompetentlikni rivojlantirishning pedagogik mexanizmlarini aniqlash va ilmiy asoslashga qaratilgan bo‘lib, unda 
tizimli, kompetentlikka asoslangan, qiyosiy-tahliliy hamda amaliy-eksperimental yondashuvlar qo‘llanildi.

Tadqiqotning metodologik asosi oliy ta’lim pedagogikasi, kasbiy ta’lim nazariyasi, kompetentlik konsepsi-
yasi, konstruktivizm va faoliyatga yo‘naltirilgan ta’lim paradigmasiga tayanadi. Shuningdek, Yevropa oliy ta’lim 
makonida shakllangan kompetentlik modeli, loyiha asosida o‘qitish (project-based learning), dual ta’lim tizimi 
hamda raqamli pedagogika tamoyillari nazariy manba sifatida qabul qilindi. Tadqiqot dizayni aralash (mixed 
methods) model asosida ishlab chiqildi, bunda sifat va miqdoriy metodlar integratsiyasi ta’minlandi. Tadqiqot 
obyekti sifatida texnika yo‘nalishlari talabalari, predmeti sifatida esa ularning texnik kompetentligini rivojlan-
tirishga xizmat qiluvchi pedagogik mexanizmlar belgilandi. Ma’lumotlarni yig‘ish jarayonida ilmiy manbalarni 
qiyosiy tahlil qilish, kontent-tahlil, anketa-so‘rov, yarim strukturaviy intervyu, kuzatish hamda pedagogik tajri-
ba-sinov metodlaridan foydalanildi. Qiyosiy tahlil orqali Yevropa muhandislik ta’limi tajribasi va milliy texnik 
ta’lim tizimi o‘rtasidagi o‘xshash va farqli jihatlar aniqlashtirildi. Kontent-tahlil usuli yordamida o‘quv dasturlari, 
kompetensiyalar ro‘yxati hamda baholash mezonlari tizimlashtirildi.

Tajriba-sinov bosqichida loyiha asosida o‘qitish, amaliy laboratoriya mashg‘ulotlari va dual ta’lim element-
lari joriy etilib, ularning talabalarning texnik kompetentligiga ta’siri aniqlashtirildi. Olingan natijalar matematik-
statistik metodlar – foizli taqsimot, o‘rtacha arifmetik qiymat, dispersiya va korrelyatsion tahlil asosida qayta 
ishlanib, ishonchlilik darajasi tekshirildi. Tadqiqotning validligi va reliabelligini ta’minlash maqsadida natijalar turli 
manbalar bilan triangulyatsiya qilindi. Tadqiqot jarayonida axloqiy me’yorlarga rioya qilinib, ishtirokchilarning 
ixtiyoriy roziligi va ma’lumotlar maxfiyligi kafolatlandi. Mazkur metodologik yondashuv texnik kompetentlikni 
rivojlantirishning samarali pedagogik mexanizmlarini aniqlash, ularni milliy ta’lim tizimiga moslashtirish hamda 
amaliy tavsiyalar ishlab chiqish imkonini berdi.

TAHLIL VA NATIJALAR
Bugun zamonaviy kadrlar bozori talabi muhandisdan faqat nazariy bilimni emas, balki tez o‘zgarayotgan 

texnologik muhitda mustaqil qaror qabul qila olish, muammoni kompleks ko‘ra bilish va innovatsion yechim 
taklif etish qobiliyatini talab etmoqda. Ishlab chiqarish jarayonlari raqamlashmoqda, avtomatlashtirilmoqda, 
global integratsiya kuchaymoqda. Bunday sharoitda tayyor algoritmlar bilan ishlash yetarli emas; vaziyatni 
chuqur tahlil qilish va yangi yechim yaratish zarur bo‘ladi. Muhandis tayyorlash masalasi mohiyatan “qancha 
o‘qitildi?” degan savol bilan emas, balki “qanday ishlay oladi?” degan savol bilan baholanishi kerak. Chunki 
texnika sohasida bilim o‘z-o‘zicha qimmat emas, u faoliyat jarayonida o‘z qiymatini topadi. Real ishlab chiqarish 
muhitida har bir qaror noaniqlik sharoitida qabul qilinadi, omillar doimo o‘zgarib turadi, nazariy modellar esa 
ko‘p hollarda ideal sharoitni nazarda tutadi. Demak, muhandislik ta’limida asosiy vazifa talabani tayyor bilim 
egasiga emas, balki o‘zgaruvchan sharoitda mustaqil fikrlay oladigan mutaxassisga aylantirishdir. 

Texnik kompetentlik aynan shu o‘tish nuqtasida shakllanadi; u kognitiv bilim, amaliy malaka va shaxsiy 
mas’uliyatning bir butun tizimga birlashgan holatidir. Kompetentlikni faqat “bilish” kategoriyasiga sig‘dirib 
bo‘lmaydi, u “faoliyatga tayyorlik” va “faoliyatni amalga oshirish qobiliyati” bilan o‘lchanadi. N. Xomskiy kompe-
tensiyani insonning ichki imkoniyati sifatida talqin qilgan [4]. Bu g‘oya pedagogikada yangi mazmun kasb etdi: 
ichki imkoniyat tashqi faoliyat orqali namoyon bo‘lmaguncha, u kompetentlik sifatida baholanmaydi. J. Raven 
kompetentlikni shaxsning samarali faoliyatini ta’minlovchi integrativ sifat deb ta’riflar ekan, uning tarkibiga bilim 
bilan bir qatorda motivatsiya, qadriyat va tajribani ham kiritadi [5].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

220

2026-yil, fevral, 2(2)-son

Muhandislik ta’limi nuqtayi nazaridan qaralganda, bu fikr nihoyatda muhimdir: agar talabada faqat texnik 
bilim bo‘lsa, lekin mas’uliyat va kasbiy pozitsiya shakllanmagan bo‘lsa, u to‘liq kompetent muhandis sifatida 
shakllanmaydi. Demak, texnik kompetentlik bu bilimning amaliy kuchga aylangan holatidir.

XULOSA VA TAKLIFLAR
Yuqoridagi nazariy va amaliy tahlillar asosida texnik kompetentlikni rivojlantirishning integrativ pedagogik 

modeli taklif etiladi. Mazkur model o‘zaro bog‘liq beshta komponentdan iborat.

Birinchidan, kognitiv komponent – fundamental va maxsus texnik bilimlarni o‘zlashtirish. Biroq bu bilimlar 
izolyatsiya holatida emas, balki muammoli vaziyatlar bilan bog‘langan holda taqdim etiladi. Nazariy material 
real texnik keyslar orqali mustahkamlanadi.

Ikkinchidan, operatsion-faoliyat komponenti – loyiha, tadqiqot va ishlab chiqarishga yaqinlashtirilgan 
topshiriqlar orqali mustaqil qaror qabul qilish ko‘nikmasi shakllantiriladi. Bu bosqichda CDIO tamoyillari amal 
qiladi.

Uchinchidan, aksiologik (qadriyatga oid) komponent – muhandislik madaniyati, kasbiy mas’uliyat va 
barqaror rivojlanish tamoyillarini anglashni nazarda tutadi.

To‘rtinchidan, refleksiv komponent – talabaning o‘z faoliyatini tahlil qilishi, xatolardan xulosa chiqarishi va 
o‘z kompetentlik darajasini baholashini ta’minlaydi. Bu bosqich ENAEE standartlaridagi natijaga yo‘naltirilgan 
baholash tizimi bilan uyg‘unlashadi.

Beshinchidan, modelning ishlash mexanizmlari barcha komponentlarning izchil ketma-ketligiga emas, 
balki spiralsimon rivojlanish mantig‘iga asoslanadi. Har bir yangi bosqich avvalgi tajribani chuqurlashtiradi, ya’ni 
nazariya → amaliy faoliyat → refleksiya → takomillashtirish zanjiri doimiy takrorlanib boradi. Shu tariqa texnik 
kompetentlik fan mazmunining natijasi emas, balki ta’lim muhitining to‘g‘ri tashkil etilgan arxitekturasi natijasi 
sifatida shakllanadi. 

Tadqiqot jarayonida texnik kompetentlikni shakllantirish masalasi faqat o‘quv rejasini takomillashtirish yoki 
alohida metodni joriy etish bilan cheklanmasligi aniqlandi. Muhandislik ta’limida kompetentlik bilim, faoliyat va 
shaxsiy pozitsiyaning integratsiyasi natijasidir. Agar ta’lim jarayonida nazariya amaliy vazifa bilan bog‘lanmasa, 
refleksiya mexanizmi ishlamasa va baholash tizimi natijaga yo‘naltirilmasa, texnik kompetentlik to‘liq shakllan-
maydi. Xalqaro muhandislik ta’limi amaliyoti tahlili shuni ko‘rsatadiki, kompetentlik mazmun orqali emas, balki 
ta’lim arxitekturasi orqali shakllanadi. CDIO yondashuvi, natijaga asoslangan baholash tizimi va loyihaviy ta’lim 
shakllari texnik kompetentlikni rivojlantirishda samarali mexanizm sifatida namoyon bo‘ladi.

Taklif etilgan integrativ model texnik kompetentlikni kognitiv, operatsion, aksiologik va refleksiv kompo-
nentlar birligida ko‘radi. Ushbu model nazariya – amaliyot – refleksiya zanjiri asosida faoliyatga yo‘naltirilgan 
ta’lim muhitini shakllantirishni nazarda tutadi. Shu jihatdan, texnika yo‘nalishlarida ta’lim mazmunini qayta ko‘rib 
chiqish, loyihaviy va dual ta’lim elementlarini kuchaytirish hamda kompetentlikka asoslangan baholash tizimini 
joriy etish zamonaviy muhandis tayyorlashning strategik sharti hisoblanadi. Demak, texnik kompetentlik fan 
natijasi emas, balki tizimli tashkil etilgan ta’lim jarayonining samarasidir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

